
汪直監督軍務威寧伯王越佩平胡將軍印充總兵官率

兵三千赴宣府相度擊賊

秋汾川王貢錝奏求書籍　上以勸善書爲善陰騭孝順

事實與之○眞定縣學敎諭兪正已上言曆法下錦衣獄

　〈工已言曆法失差由不得古人隨時增益之常法臣竊以經傳所載日月行天之常度木曆元以步算又以陰〉

　〈陽虧盈之理求之以驗今曆謹詳定成化十四年戊戌十二月初一日己丑子正初刻合朔冬至日月與尺同〉

　〈會于斗宿七度至三十三年丁巳十月初一日戊辰酉正初刻合朔冬至日月與天復同會于斗宿七度所謂〉

　〈氣朔分齊是爲一章者也今將一章十有九年七閏之數冬至月朔閏月節氣年月月時逐月閒坐編成一冊〉

　〈上進從宜造曆頒布天下詔以曆法已嘗稽定今奏有差所司其看詳之聞禮部尙書周洪謨等會掌欽天監〉

　〈事太常卿童軒集曆科官生與正已參考講論竟日不能決洪謨等因奏正已止據邵子皇極經世書及歷代〉

　〈尺文志推算氣朔又祖述前代術家許論歲差之意言古今曆法俱各有差曾不知與天合雖差而可今正已〉

　〈膠沋所聞輕率妄議請下法司正罪詔下錦衣衛執治之〉

冬命王越佩征西前將軍印鎮守大同仍與汪直提督各

路軍馬防禦虜寇

命余子俊爲户部尙書

嚴遼東馬市侵剋之禁先是陳鉞撫遼東奏開馬市于開

原廣寧朵顏諸夷每月兩市後通事劉海姚安稍侵牟之

諸夷懷怨寇廣寧不復來市鉞懼得罪乃奏言初立馬市

非資外夷馬爲中國用葢以結朵顏之心撤海西之黨今

宜申嚴禁例每市監以文武大吏有侵剋者重罪之庶無

--

激變之患　詔可

令備安南

户部尙書翁世資致仕

宿州民妻王氏臍右側裂生一男子

壬寅〈成化十八年〉

春召囘大同遊擊將軍京營等官獨汪直王越共事

虜酋馬亦思同擁衆寇大同報威寧海子之怨邊將與戰

失利命户部尙書余子俊總制諸軍事出京營兵禦之子

俊乃分兵戍守要害已而虜引去師還加余子俊太子太

保

廵撫山西右副都御史何喬新敗虜于灰溝時北虜寇邊

喬新督將士伏兵灰溝營虜至與戰斬獲甚多陞左副都

御史時山西連歲旱饑米價騰湧喬新發倉粟三十萬減

價糶之民賴以濟

　〈按北虜自余子俊城榆林後不大入寇邊者數年至是因威寧海子之怨遂連歲大舉深入邊垊横遭荼毒野〉

　〈有暴骨矣邀功啟釁汪王之罪于是乎不可逭〉

命南京兵部尙書王恕兼左副都御史廵撫南直𨽾蘇松

等府先是恕自廵撫雲南右都御史召還改南京都察院

參費機務未幾改南京兵部尙書考選官屬不受請托爲

同事者所忌尋復改是命恕以近年貢獻太多所在騷擾

